Fastsetting av lokal grunnordning for hovudgudstenester i Vaksdal sokn.


Samrøystes vedtak i Vaksdal sokneråd 16.03.2021, sak 26/21
 
 
1. Liturgisk musikk 
Normalt brukar ein allmennserie 1.   
Kyrkjelyden brukar serien for fastetida.      
Kyrkjelyden brukar serien for festtidene.
 
2. Bruk av prosesjonar 
Vaksdal sokn vil nytta prosesjon ved inngang og utgang på høgtidsdagar og ved gudstenester med dåp og konfirmasjon.  
Det kan òg nyttast prosesjon ved andre gudstenester dersom særskilte høve gjer dette tenleg.
 
3. Informasjon 
Vaksdal sokn vil halda fram med den ordninga vi har no, med informasjon/førebuing ved starten av gudstenesta.  Kunngjeringane vil koma før forbøna.
 
4. Samlingsbøn 
Ved hovudgudstenesta vil Vaksdal sokn nytta samlingsbøn 9 med tekstar knytt til tider i kyrkjeåret.  
Ein kan òg nytta ei av dei andre fast formulerte bønene, dersom særskilte høve gjer dette tenleg.
Ved familiegudstenester vil Vaksdal sokn nytta samlingsbøn 1.  
Ved både familiegudstenester, gudstenester for ungdom og gudstenester i samband meg trusopplæringstiltak kan ein nytta ein av dei andre fast formulerte bønene.
 
5. Syndsvedkjenning
Vaksdal sokn vil nytta alternativ A.  
Ved særskilde høve kan andre alternativ nyttast.
Syndsvedkjenninga skal koma tidleg (før Kyrie).
Lovnadsorda skal lesast etter syndsvedkjenninga. Begge alternativa kan nyttast.

På høgtidsdagar nyttast melodi for festtidene.
Andre melodiar til Kyrie og Gloria kan nyttast ved særskilte høve, t.d. Ung messe.
 
6. Dagens bøn
Vaksdal sokn vil ikkje nytta Dagens bøn som fast ordning.  
Dagens bøn kan nyttast dersom særskilte høve gjer det tenleg. 
 
7. Dåp
Vaksdal sokn vil 
a) Nytte medliturgar i dei høve der det er naturleg/ mogeleg.
b) Gi dåpslys til dåpsbarnet som tennast på altaret og brenn gjennom gudstenesta.
c) At Herrens bøn vert bede dei gongane det ikkje er nattverd, men nyttast ikkje ved dåpen når det er nattverd. Me nyttar ny tekst: Vår far...
d) At dåpen som fast ordning er i Hovudgudstenesta, men at det kan vere gudstenester der det likevel ikkje er tilrådeleg. 
e) At konfirmantar får tilbod om å ha dåp i tilslutning til ei gudsteneste. 
f) Setja eit tak på max 4 dåp i Hovudgudstenesta.
g) At eigne dåpsgudstenester kan haldast ved særskilte høve og når det er meir enn 4 dåp. Max dåp på ei slik gudsteneste vil vere 7.


8. Halleluja-omkved 
Vaksdal sokn vil nytta Halleluja-omkved salme 977.4 eller Benedicamus 1 «Lat oss prisa Herren….»
Andre alternativ under salme 977 kan nyttast dersom særskilte høve gjer det tenleg.

9. Truvedkjenning 
Vaksdal sokn vil som normalordning nytta Den apostoliske truvedkjenninga.
Den nikenske truvedkjenninga skal nyttast på høgtidsdagar og kan da syngast. 

Kunngjeringar vil koma på denne plassen i gudstenesta.


10. Forbøn/kyrkjelydssvar 
Vaksdal sokn vil nytta forbøn 2 i Hovudgudstenesta og forbøn 4 i Familiegudstenesta og ved ungdomsgudstenester.
Forbønsmodell 5 for bønevandring kan nyttast ved trusopplæringsgudstenester.
Vaksdal sokn vil nytta ferdig formulerte bøner, men kan opna for bruk av andre alternativ ved særkilte høve.

I fastetida syng liturg og kyrkjelyd Litaniet, Salme 980.2
På høgtidsdagar nyttar ein Fredslitaniet, Salme 982.2

Vaksdal sokn vil nytta bønesvar alternativ 1 «Herre, høyr vår bøn»
Andre bønesvar kan nyttast dersom det er tenleg, t.d. ved trusopplæringsgudstenester.
 
11. Kyrkjelyden sitt takkoffer
Vaksdal sokn vil ikkje ta opp offer under salmen før nattverden.
Offeret takast opp før nattverden, eventuelt ved utgangen.
Ein kan nytta to offerkorger: Ei på altaret, og ei før trappa i koret, så dei som er dårleg til beins ikkje treng å gå rundt altaret.
VIPPS kan nyttast og nummeret for dette skal kunngjerast i kvar gudsteneste.

Liturgen les heile bøna etter takkofferet.

12. Dekking av bordet
Vaksdal sokn vil ikkje at altaret skal dekkast ved frambering av elementa ved vanlege gudstenester.
 
13. Fadervår 
Vaksdal sokn vil nytta ny tekst «Vår Far...» og under nattverden syng vi til melodien på 985.2. Der vi vel kortform av nattverdliturgi med konfirmantar og i trusopplæring, kan vi lese bøna.
 
14. Fredshelsing 
Vaksdal sokn vil nytta fredshelsing ved handtrykk.

15. Utdeling 
Vaksdal sokn vil ha som hovudordning å nytta nattverd med intinksjon.  På høgtidsdagar vil ein nytta særkalkar og kneling ved altaret.
Det skal nyttast raud, avalkoholisert vin og glutenfritt brød.
Utdelingsorda skal vere: «Kristi kropp….»
Ved særskilde høve kan ein nytta utdelingsorda: «Dette er Jesu lekam…»

16. Etter utdelinga
Vaksdal sokn vil at berre liturgen skal lesa tilseiingsorda.

17. Avslutninga av måltidet
Vaksdal sokn vil at liturgen les takkebøna aleine.

18. Retningsliner for hovudgudstenester i årsplanen
Årsplanen for gudstenestene leggast i samarbeid mellom alle sokna i fellesrådsområdet.
